
Ŋen liga lǝbǝɽo 
lwalano iliga 
nǝŋawa ŋǝkero alo, 
leđa lalo elǝbate 
liđu ldǝṯoɽaṯe ŋen.



Ldaṯa, “Lǝgiđr alwaḏr eɽa 
goɽra gwala gǝđaŋǝṯo elo 
ǝrrmwa. Na elar alǝfeṯr 
ldǝɽo ekal yento jaca.”  Leđa 
pređ lafo laɽwata olia gonto. 



Rǝmwa rabwaña ṯa leđa alǝfeṯe 
lǝbate nano pređ ildi Rënŋu riđu.  
Nǝṯia Rënŋu ndriđi ŋen ŋǝfo 
alǝsoŋ. Taltal, liji liđu ṯalǝɽwato 
olia ɽetǝɽeto. Rǝmwa rananacǝlo 

olia gǝmajǝn.



Leđa ildi lǝɽwata olia gǝɽǝwaṯo lamǝñađaṯo alo esen ǝrtođ.  
Aŋgace ṯa leđa lëtu lëđǝñia lorba ildi lajǝba olia egen.  
Đađda iđi, Rǝmwa raŋgiṯu leđa ṯa alǝfeṯe lǝbate nano pređ. 
Irnuŋ igi lënŋulu lǝṯađo alo gabërnia Babil, irǝŋ igi ganṯa 

Đurkǝđëiđia nano.



Na iliga lǝnḏurṯu alo, 
ekal yibërnia Ur gǝ 
Kilḏan, Rǝmwa 
raɽwëtiṯu maje gǝnǝŋ 
gǝbërnia Abram. 
Rënŋu rëiṯǝma ṯa, 
“Mǝño elǝbate ildi, 
ŋeṯe elǝbate ildi 
egǝbǝla iŋaŋëci.”



Abram gannaṯo Rǝmwa.  Rǝmwa ramamaṯǝma alo Kanan.  
Wasen gǝlëɽǝŋu ganṯa Sarai na iđia goren gǝlëɽǝŋu gǝbërnia 
Loṯ labǝɽǝlda.



Alo Kanan, lënŋulu ndǝm Abram na Loṯ 
laɽeṯo leđa lǝɽo nǝlǝŋ kañ. Lënŋulu lafo 
lerṯo ŋǝrm ŋǝđwala ŋwaña. Na alo 
yiŋëmia yafo yero yeɽǝwađaca đwala 
eđen ŋenŋanṯa đafo đwaña kañ.



Leđa lǝsǝṯia Loṯ lakerđo leđala ildi 
lǝsǝṯia Abram.  Na Abram nǝŋaṯa, 
“Lǝgiđi alǝkerđiano.  Loṯ, oṯo alo isi 
yeŋǝraŋa nano elǝbale ildi agonaṯa 
aganŋa ananoŋ.”



Loṯ goṯo alo yeɽo đǝcul yeŋǝra ŋëmia 
yerṯo iwurano ywaña na irnuŋ gwaña. Alo 
isi yafo yasëinia yeŋǝra kañ.  Orn irnuŋ 
pređ igi gafo gero gǝŋǝra.



Iliga Loṯ gǝbǝɽo, Rǝmwa raɽwato 
Abramga tǝŋ ndraṯa, “Igiđi eŋanace 
lǝbate lalo Kanan aganŋa na ñere 
ñǝlaɽǝŋa bǝɽǝbǝte.”  Abram na Sarai 
lafo lero lǝbǝrṯa ñere.  Fǝṯau Rǝmwa 
rǝɽǝwađaṯa 

ṯa arǝrmoṯwe 
ŋen ŋǝlëɽǝŋu 
iŋi rǝlwaɽo?



Majanda lǝmǝn ndijin lǝđwëinu Rǝmwa 
nano leṯo Abram nano na Sarai.



Majanda ldǝlëiṯi ṯa, “Ñagiđi ñerṯi ŋere iliga lǝtëfr.”  Sarai 
nǝŋurmǝđi.  Gënŋu gero gǝbëndia ŋen iŋi ŋeṯo Rǝmwa 
nano. Sarai gafo gerṯo nṯǝlia eređia đenǝmarllon. 



Rǝmwa ralwëɽǝṯu Abram ṯa gënŋu gaber giđi ṯaŋërnu 
Abram tǝŋ orn giđi ṯaŋërnu Ibrayim{“apa gǝleđa 
lwaña”} na Sarai giđi ṯaŋërnu Sara {“elǝŋ gǝɽǝbwa”}.



Na com Rǝmwa 
ralwëɽǝṯu Ibrayim ṯa riđi 
arǝkere irnuŋ gǝɽǝjan igi 
geicia irnuŋ gǝ Saḏum na 
Kamora.  Loṯ iđia goren 
Ibrayim gafo gafo irnuŋ 
Saḏum leđala leɽa 
gǝlëɽǝŋu.



Iliga ŋǝɽwata ŋǝđǝkera 
irnuŋ ŋǝrmaṯo Loṯ 
nano, gënŋu gëndu 
ŋen ŋǝ Rǝmwa, orn 
lǝnuinianda ildi 
lǝmamo ñere ñǝlëɽǝŋu 
ldǝneđe ṯa lamǝña alo 
Saḏum.  Ŋen ŋaɽo 
ŋǝbaya aŋǝno ṯau!  
Lënŋulu lero 
lǝbëŋǝnṯia Ole gǝ 
Rǝmwa.



Illi caŋ caŋ Loṯ na ñere 
ñǝlëɽǝŋu ñǝɽǝjan lënŋulu liđu 
na ldëbǝrđǝni.  Sia na lǝkabriṯ 
liɽǝṯu irnuŋ nano igi geicia.



Ŋenŋa ŋǝɽo đirǝwano, wasen Loṯ gero 
gǝnna ole gǝ Rǝmwa na nǝŋǝnwanǝđe 
nḏurṯu iliga nǝgǝlaldǝña. Gënŋu 
gaređo nǝŋiđǝni 
lǝṯǝmia lǝŋǝrraɽa.



ELƎŊ RƎMWA 
garmoṯo ŋen 
Ŋǝlëɽǝŋu iŋi 
gǝlwëɽǝṯu Ibrayim 
na Sara.  Lënŋulu 
lalǝŋo ŋere iliga 
loɽra inṯǝlia, ŋen 
ŋarno đurri ŋen iŋi 
Rǝmwa rǝlwaɽo. 
Lënŋulu lëtu 
laŋǝranano ṯau 
iliga Isak 
gǝlǝŋǝnu!



Aŋgace ṯa Ibrayim 
com gafo gasëiđia eŋen 
iŋi Rǝmwa rǝlwaɽo ṯa 
riđi arǝmanace gënŋu 
na ñere ñǝlëɽǝŋu lǝbate 
lalo Kanan bǝɽǝbǝte. 



Gaɽe Rǝmwa 
raɽǝwađaṯa 
arǝrmoṯwe ŋen iŋi 
rǝlwaɽo, com.  
Rǝmwa jaca Rënŋu 
rarmoṯwa ŋen pređ 
iŋi rǝɽwata.



Ŋen iŋi Rǝmwa Rǝlwëɽǝṯu Ibrayim

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 11-12

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

